
	1
	2
	3

	1.
	ՀՀ արտակարգ  իրավիճակների 
նախարարություն
22.02.2019թ.
1/06.1/1374-19 գրություն
	Դիտողություններ և առաջարկություններ չկան

	Ընդունվել է ի գիտություն

	2.
	 ՀՀ ազգային անվտանգության ծառայություն
25.02.2019թ.
11/139 գրություն  
	Դիտողություններ և առաջարկություններ չկան

	 

Ընդունվել է ի գիտություն






	3.
	ՀՀ պաշտպանության նախարարություն
28.02.2019թ.
ՊՆ/510-313 գրություն
	Դիտողություններ և առաջարկություններ չկան

	Ընդունվել է ի գիտություն

	4.
	Երևանի քաղաքապետարան
25.02.2019թ.
01/07/11545Հ գրություն

	Դիտողություններ և առաջարկություններ չկան

	Ընդունվել է ի գիտություն

	5.
	ՀՀ տարածքային կառավարման և  զարգացման
 նախարարություն
25.02.2019թ.
01/21/1313-19 գրություն

	Նախագծի առաջին հոդվածից հանել «Հայաստանի Հանրապետության» բառերը` հիմք ընդունելով «Նորմատիվ իրավական ակտերի մասին» ՀՀ օրենքի 18-րդ հոդվածի 3-րդ մասը:
	Ընդունվել է ի գիտություն

	6.
	ՀՀ  անվտանգության խորհուրդ
20.02.2019թ.
06/29.6/7935-2019 գրություն
	1.«Ռազմական դրության իրավական ռեժիմի մասին» ՀՀ օրենքում լրացումներ կատարելու մասին ՀՀ օրենքի Նախագծի  8-րդ հոդվածի 1-ին մասում լրացվող ժզ) կետում ռեժիմի բառից հետո ավելացնել «՝ համաձայն զորահավաքային առաջադրանք ունեցող կազմակերպությունների հետ կնքվող եռակողմ պայմանագրերի»:
2.Նախագծով օրենքի 12-րդ հոդվածի դ) կետից հետո լրացված ե) կետը պետք է նախատեսվի առանձին՝ որպես նույն հոդվածի 2-րդ մաս՝ «Պետական կառավարման մարմինները, իրենց իրավասությունների շրջանակներում՝» նախադասությունը դարձնելով տվյալ հոդվածի 1-ին մաս:
3.Նախագծով օրենքի 12-րդ հոդվածի դ) կետից հետո լրացված ե) կետում ձևից բառից հետո ավելացնել «(բացառությամբ ՀՀ ՊՆ զինվորական հոսպիտալների):» նախադասությունը:
4.Միաժամանակ առաջարկվում է նույնաբովանդակ փոփոխություններ կատարել նաև «Քաղաքացիական պաշտպանության մասին» և «Արտակարգ իրավիճակներում բնակչության պաշտպանության մասին» ՀՀ օրենքներում, եթե այդպիսիք դեռ չեն նախաձեռնվել:

	Ընդունվել է, կատարվել են համապատասխան փոփոխություններ:



Ընդունվել է, կատարվել են համապատասխան փոփոխություններ:



Ընդունվել է, կատարվել են համապատասխան փոփոխություններ:

Ընդունվել է, հաջորդ փուլում կկատարվեն համապատասխան լրացումներ


	7.
	ՀՀ ֆինանսների նախարարություն
25.02.2019թ.
01/11-4/2799-19 գրություն
	Դիտողություններ և առաջարկություններ չկան

	Ընդունվել է ի գիտություն

	8.
	ՀՀ արդարադատության նախարարություն
02.04.2019թ.
01/14/7016-19 գրություն
	1. Նախագծի 2-րդ հոդվածի 2-րդ կետով նախատեսված լրացումն անհրաժեշտ է նախատեսել օրենքի 9-րդ հոդվածի 2-րդ մասի զ/ կետից առաջ, այլ ոչ թե դրանից հետո:
Նույն դիտողությունը վերաբերում է նաև նախագծի 3-րդ հոդվածի լրացմանը, որն անհրաժեշտ է նախատեսել օրենքի 11-րդ հոդվածի 1-ին մասի 14-րդ կետից առաջ, այլ ոչ թե հետո:
2. Միաժամանակ գտնում ենք, որ անհրաժեշտ է համապատասխան լրացումներ կատարել նաև «Քաղաքացիական պաշտպանության մասին» և «Արտակարգ իրավիճակներում բնակչության պաշտպանության մասին» ՀՀ օրենքներում:


	Ընդունվել է, կատարվել են համապատասխան փոփոխություններ


Ընդունվել է, հաջորդ փուլում կկատարվեն համապատասխան լրացումներ



	9.
	Հանրային  քննարկում e-draft.am համակարգում
18.02.2019թ.-08.03.2019թ.
	Դիտողություններ և առաջարկություններ չկան

	Ընդունվել է ի գիտություն

	10.
	ՀՀ վարչապետի աշխատակազմ
15.04.2019թ. 
02/10.9/17483-2019 գրություն
	Նախագիծը ներկայացնել ՀՀ տնտեսական զարգացման և ներդրումների նախարարություն և ոստիկանություն
	Ընդունվել է ի գիտություն, ներկայացվել է 

	11.
	ՀՀ ոստիկանություն
02.05.2019թ.
01.6/24/11144-19 գրություն
	Դիտողություններ և առաջարկություններ չկան

	Ընդունվել է ի գիտություն

	12.
	ՀՀ տնտեսական զարգացման և ներդրումների նախարարություն
25.04.2019թ.
01/26.1/3432-19 գրություն


	Դիտողություններ և առաջարկություններ չկան

	Ընդունվել է ի գիտություն

	13.
	ՀՀ վարչապետի աշխատակազմի 
Զորահավաքային նախապատրաստության և 
զորահավաքային ծրագրերի բաժին
29.05.2019թ.
02/10.9/23388-2019 գրություն





	Առաջարկվում է  քննարկել ներկայացված օրենքի նախագծի 4-րդ հոդվածի խմբագրման հետևյալ տարբերակը․ 
 «Ռազմական դրությամբ պայմանավորված բժշկական օգնություն և սպասարկում իրականացնող կազմակերպությունների (անկախ սեփականության ձևից) առողջապահության բնագավառի կառավարման լիազորությունների առանձնահատկությունները կանոնակարգվում են  Հայաստանի Հանրապետության առողջապահության բնագավառի պետական կառավարման լիազոր մարմնի և տվյալ կազմակերպության միջև կնքվող՝ զորահավաքային առաջադրանքների վերաբերյալ պայմանագրերով, բացառությամբ Հայաստանի Հանրապետության պաշտպանության նախարարության զինվորական հոսպիտալների, և ապահովում են պաշտպանության շահերից բխող խնդիրների առաջնահերթ իրականացումը»:


	Ընդունվել է ի գիտություն

	14.
	ՀՀ վարչապետի աշխատակազմի 
պաշտպանության, անվտանգության և արդարադատության 
հարցերով վարչություն
29.05.2019թ.
02/10.9/23388-2019 գրություն


	Նախագծի 4-րդ հոդվածով առաջարկվում է բժշկական օգնություն և սպասարկում իրականացնող կազմակերպությունների առողջապահության բնագավառի կառավարման լիազորությունները, ռազմական դրության ժամանակահատվածում, փոխանցել Հայաստանի Հանրապետության առողջապահության բնագավառի պետական կառավարման լիազոր մարմնին` անկախ բժշկական օգնություն և սպասարկում իրականացնող կազմակերպությունների  սեփականության ձևից: 
Հարկ է նկատել, որ վկայակոչված կարգավորումը, բժշկական օգնություն և սպասարկում իրականացնող մասնավոր կազմակերպությունների մասով, խնդրահարույց է սահմանադրականության տեսանկյունից՝ հետևյալի փաստարկմամբ.
Նախ՝ ուշադրության արժանի է այն հանգամանքը, որ նման մասնավոր կազմակերպությունները, ըստ բնորոշման, իրականացնում են տնտեսական գործունեություն, որպիսի գործունեությամբ զբաղվելու իրավունքը, որպես հիմնական իրավունք, ամրագրված է Սահմանադրությամբ: Բացի այդ, քննարկվող դրույթը բախվում է նաև սահմանադրի կողմից երաշխավորված մեկ այլ հիմնական իրավունքի, այն է՝ սեփականության իրավունքի բովանդակության հետ:
Այսպես՝ օրինագծով որոշակիացված չէ այն հարցը, թե ինչ է ենթադրում «կառավարումը»: Նման լայն ձևակերպման իրավաբանական ուժ ստանալու դեպքում՝ բժշկական օգնություն և սպասարկում իրականացնող մասնավոր կազմակերպությունների սեփականության իրավունքի և, որպես դրա տրամաբանական զարգացում, տնտեսական գործունեությամբ զբաղվելու իրավունքի իրացումը, ըստ էության,  որոշակի ժամկետով փաստացի անցնելու է պետական մարմնին:
Անվիճելի է, որ Սահմանադրության 76-րդ հոդվածի ուժով արտակարգ կամ ռազմական դրության ժամանակ, որոշ բացառություններով հանդերձ, հիմնական իրավունքների և ազատությունների հավելյալ սահմանափակումները թույլատրելի են: Այդուհանդերձ, հատկանշական է, որ ցանկացած պարագայում, այդ լրացուցիչ սահմանափակումները պետք է համադրելի լինեն Սահմանադրության 78-րդ հոդվածով ամրագրված համաչափության սկզբունքի հետ, որի ընդհանուր տրամաբանությունը հանգում է նրան, որ հիմնական իրավունքների և ազատությունների սահմանափակման համար ընտրված միջոցները պետք է պիտանի և անհրաժեշտ լինեն Սահմանադրությամբ սահմանված նպատակին հասնելու համար, ինչպես նաև լինեն համարժեք՝ սահմանափակվող հիմնական իրավունքի և ազատության նշանակությանը: Սահմանադրական դատարանի խոսքերով ասված՝ ընտրված միջոցները չպիտի խաթարեն ողջամիտ հավասարակշռությունը հետապնդվող նպատակի և այդ նպատակին հասնելու համար օգտագործված միջոցի միջև: Այս տեսանկյունից ԵՄ փորձի ուսումնասիրությունը թույլ է տալիս նշել, որ իրավունքի սահմանափակման համար պետության միջամտության ծավալը գնահատելիս նախ և առաջ պետք է հաշվի առնել, թե կա՞ն արդյոք իրավունքը նվազ սահմանափակող, սակայն այդ նպատակին հասնելու համար հավասարապես արդյունավետ միջոցներ:
Մինչդեռ, օրինագծով նախատեսվող սահմանափակումն իրենից ենթադրում է սեփականության իրավունքին, ինչպես նաև դրա հետ անմիջականորեն փոխկապակցված տնտեսական գործունեության ազատությանն այնպիսի միջամտություն, որն արժեզրկում է այդ իրավունքների բուն էությունը, իր հերթին հակասելով Սամնադրության մեկ այլ՝ 80-րդ հոդվածում ամրագրված այն սկզբունքին, ըստ որի՝ հիմնական իրավունքների և ազատությունների էությունն անխախտելի է:
Բացի այդ, կոնկրետ իրավիճակով պայմանավորված՝ ռազմական դրություն կարող է հայտարարվել ինչպես Հանրապետության ամբողջ տարածքում, այնպես էլ որևէ տարածքի (տարածքների) սահմաններում միայն, ինչից ողջամտորեն հետևում է, որ յուրաքանչյուր կոնկրետ դեպքին պետք է տրվի համաչափ արձագանք: Այնինչ, առաջարկվող կարգավորումն ամրագրելիս այս հանգամանքը հաշվի չի առնվել, ինչի արդյունքում իր ընգրկումով լոկալ բնույթ ունեցող ռազմական դրության պայմաններում անգամ՝ առանց որևէ տարբերակման, երկրում բժշկական օգնություն և սպասարկում իրականացնող բոլոր կազմակերպությունների առողջապահության բնագավառի կառավարման լիազորությունները մեխանիկորեն անցնելու են ՀՀ առողջապահության նախարարությանը, ինչն իր հերթին վկայում է այն մասին, որ հետապնդվող նպատակը և դրան հասնելու համար ընտրված միջոցը միմյանց հետ համարժեք հարաբերակցության մեջ չեն գտնվում։ 
Վերոգրյալի հաշվառմամբ՝ գտնում ենք, որ նախագծի վիճահարույց դրույթն անհրաժեշտ է վերանայել այն հաշվով, որպեսզի բացառվեն հիմնական իրավունքների իմաստն աղավաղող և, ըստ այդմ էլ, համաչափության և հիմնական իրավունքների էության անխախտելիության հիմնարար սկզբունքների հետ անհամատեղելի կարգավորումները:

	Ընդունվել է ի գիտություն, օրենքի նախագծի համապատասխան հոդվածը խմբագրվել է, համաձայն որի ռազմական դրության պայմաններում առողջապահության բնագավառում պետական կառավարման լիազոր մարմնի կողմից բժշկական օգնություն և սպասարկում իրականացնող կազմակերպությունների կառավարման լիազորությունների շրջանակը սահմանում է Կառավարությունը: ՀՀ օրենքի նախագծի ընդունումը բխում է Հայաստանի Հանրապետությունում տարբեր ժամանակահատվածներում իրականացված ուսումնառազմական վարժանքների  տվյալների վերլուծությունից, համաձայն որի ռազմական դրության պայմաններում կպահանջվի ամբողջ առողջապահական համակարգի ուժերի ներգրավվում, ինչը մասնատված առողջապահական համակարգի պայմաններում կհանգեցնի կառավարման դժվարության: Ուստի, անհրաժեշտություն է ծագում   առողջապահական միասնական համակարգի ստեղծման:

	15.
	ՀՀ վարչապետի աշխատակազմի 
պաշտպանության, անվտանգության և արդարադատության 
հարցերով վարչություն
14.06.2019թ.
02/10.9/27513-2019գրություն


	
[bookmark: _GoBack]Նախագծի լրամշակված տարբերակում վարչապետի՝ թիվ 02/10.9/23388-2019 հանձնարարականին կից ներկայացված եզրակացությամբ բարձրացված խնդիրը, ըստ էության, լուծված չէ: Նախագծով առաջարկվող կարգավորումների պարագայում ևս շարունակվելու է սեփականության իրավունքին, ինչպես նաև դրա հետ անմիջականորեն փոխկապակցված տնտեսական գործունեության ազատությանն այնպիսի միջամտություն, որը խաթարելու է ներգրավված սուբյեկտների անքակտելի իրավունքները: 
Ավելին, ի լրումն վերոնշյալ եզրակացությամբ ներկայացված փաստարկների, նախագծի լրամշակված տարբերակի վերաբերյալ հայտնում ենք, որ  պետական կառավարման լիազոր մարմնի կառավարման լիազորությունների շրջանակը չի կարող սահմանվել Կառավարության կողմից: Այսպես՝ համաձայն Սահմանադրության 6-րդ հոդվածի 1-ին մասի՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նշված դրույթի համատեքստում                             ՀՀ առողջապահության նախարարությունը, որպես պետական կառավարման համակարգի մարմին, կարող է ունենալ բացառապես այնպիսի լիազորություններ, որոնք կանխորոշված են Սահմանադրությամբ կամ ամրագրված են օրենքներում: 
Ուստի գտնում ենք, որ Կառավարությանը նման իրավասության վերապահումն անհամատեղելի է սահմանադրական կարգավորումների հետ և հետևապես՝ վերանայման կարիք ունի:


	Ընդունվել է, կատարվել են համապատասխան փոփոխություններ




